
IN DIE HOOGGEREGSHOF VAN SUYD-AFRIKA

(APP&LAFDELING)
in die appél van:
MARLENE DOMONEY .......... sreaea. appellante
teen
DIE STAAT . ... i iiiiiinnnsnn respondent
Coram: CORBETT, AR, BOSHOFF et NESTADT, Wn. ARR.
Datum van verhoor: 22 Mei 1986

Datum van uitspraak: 26 Augustus 1986

UITSPRAAK

CORBETT, AR:

Die appellante, m 25-jarige hlanke vrou, het
in die Transvaalse Provinsiale Afdeling van die Hoogge-

regshof tereggestaan op twee aanklagtes, nl. —



(1)

(2)

dat sy Jacqueline Domoney, m blanke dogter

5 jaar oud ("die oorledene") vermoor het deur-
dat sy haar op 23 Februarie 1933 en te of na-
by Doornkloof in die distrik Pretoria aange-
rand het en haar daardeur sekere wonde, letsels
of beserings toegedien het as gevolg waarvan

sy op 24 Februarie 1983 oorlede is;

en

dat sy art. 18(1) gelees met art. 18(5) van die
Kinderwet 33 van 1960 oortree het deurdat sy
(appellante), synde m persoon in wie se be-
waring n kind, t.w. Jacqueline Domoney, was,
gedurende die tydperk Oktober 1982~tot 23 Februa-
rie 1983 en te Pretoria wederregtelik genoemde
kind mishandel het, welke mishandeling waarskyn-
lik tot gevolg sou gehad het dat genoemde kind
onnodig scou ly of dat enige deel of funksie van

/ haar



haar gees of liggaam beskadig of nadelig aan-

getas sou word.
Die appellante het t.0.v. beide hierdie aanklagtes on-
skuldig gepleit. Sy is egter skuldig bevind so00s aan-
gekla en die hof (THERON R) het bevind dat versagtende
omstandighede b; die pleging van die moord aanwesig was.
Sy is gevonnis tot sewe jaar gevangenisstraf op aanklagte
(1) en een jaar gevangenisstraf op aanklagte (2). Dit is
gelas dat die twee vonnisse gesamentlik uitgedien word.
Verlof om te appelleer na hierdie hof teen beide skuldig-

bevinding en vonnis is deur die verhoorregter toegestaan.

Dit blyk uit die getuienis wat aan die verhoor-
hof voorgelé is dat ten tyde van die gebeure wat aanlei-
ding tot hierdie vervolging gegee het appellante met ene
Edward Charles Domoney getroud was. Die egpaar het m
huis in Doornkloof, Pretoria bewoon. Hulle gesin het

bestaan uit drie kinders, nl. die ocorledene, wat die kind



was uit m vorige huwelik tussen mnr Domoney en ene Magdalene
Gouws, Omar Fourie, toe m twee-jarige seun, wat gebore is
uit die appellante se vorige huwelik met ene 0.D. Fourie,

en die egpaar se eie kind, Charlene Domoney, wat op 19

Junie 1982 gebore is. Ek sal eers handel met die feite

wat betrekking het op die moordaanklag.

Volgens die onbetwiste getuienis wat deur die
Staat aangevoer is, was mnr Domoney op 23 Februarie 1983
soos gewoonlik by sy werk in Johannesburg. Om en by 15h40
het die appellante hom geskakel en gesé dat "iets ver-
skrikliks" gebeur het - die oorledene het van die dubbel-
dekkerbed waarop sy gewoonlik geslaap het, gespring en
haar kop gestamp. Die coorledene het daarna gekla dat sy
"nie lekker voel nie", Mnr Domoney het die appellante aan-
geraai om indien nodig onmiddellik mediese hulp te kry, en
het ook belowe om so gqu moontlik huis toe te kom. Hy is op

die ou end ietwat vertraag en het om 18h30 by die huis

/ aangekom..... e



aangekom. Hy kry toe vir die ocorledene op haar ped.

5y was toegemaak met komberse en die kussing was met =n
handdoek bedek. Die oorledene was bewusteloos en het
kreungeluide gemaak. Die appellante het blykbaar tot

op daardie stadium geen poging aangewend om mediese hulp

te verkry nie. Mnr Domoney het onmiddellik hulle huis-
dokter gebel (maar kon hom nie in die hande kry nie) en vir

n ambulans gereél.

Die ambulans het gekom en die corledene is na die
H.F. Verwoerd Hospitaal vervoer. Sy is om en by 19h00 in
die hospitaal opgeneem. Volgens dr Slabbert wat haar be-
handel het, was sy by opname komateus en het aanhoudende
regssydige konvulsies, d.w.s. van haar regterarm en regter-
been, gekry. Daar was veelvoudige kneuswonde aan haar kop
en op haar gesig en liggaam. Sy is by die in-
tensiewe sorgeenheid opgeneem en ten spyte van die behandeling
wat toegedien is, het sy op 24 Februarie aan haar beserings

beswyk.



Die lykskouing is dieselfde dag deur prof J D
Loubser waargeneem. Volgens sy verslag, wat hy in die
getuiebank beaam het, was sy vernaamste lykskouingbevinding:
"n Wit dogtertjie met m beseringsbeeld
wat by makroskopiese ondersoek sugges-
tief is wvan repetitiewe gerigte geweld".
Na m mikroskopiese ondersoek deur die Instituut vir Patalogie

het hy die oorsaak van dood soos volg bevind:

"Veelvuldige beserings met terminale

hrongopneumonie".
Die lys van uitwendige en inwendige beserings neem etlike
bladsye van die lykskouingsverslag in beslag. Die uit-
wendige beserings bevat m menigte kneusmerke en skaafwonde
wat cor die hele liggaam versprei is. Wat inwendige
beserings betref, het prof Loubser o.a. bevind dat in die
skedelgebied daar uitgebreide onderkopvelkneusing aan die
regterkant was wat corgestrek het ng die agterhoofsgebied;
dat daar aan beide kante van die brein bloeding in die sub-

durale ruimte was; dat daar diffuse swelling van die



brein was met afplatting van die windinge en verspreide
areas van bloeding tussen die sagte breinvlies en die
brein self (subaragnoiedale bloeding); dat daar sub-
aragnoiedale bloeding in verband met die cerebellum was;
dat die longe areag van kollaps getoon het en dat daar
ook tekens van ingeasemde bloed was (die longe het ook
tekens van brongopneumonie getoon); dat die hartsak ge-
kneus was; dat die vrye buikholte m hoeveelheid gestolde
bloed bevat het wat afkomstig was van m skeur in die derm-
vlies van die dikderm; dat die lewer ook m area van kneué—
ing getoon het; dat die regter bynier beseer is; dat
beide niere gekneus was.

Prof Loubser het dig mening uitgespreek dat
" nie een van hierdie verskeidenheid van beserings met
groot geweld-toegedien was nie. Hy het bygevoeg:

"Trouens, die distribusiepatroon en

die aard van die inwendige beserings

laat my vermoed dat die inwerking,

hoewel dit algemeen beskryf kan word

as punttreffende stomp geweld en wat
/ i€ eeen et nnannn



die borskas en buikorgane betref as same-
persende geweld, is die implikasie daarvan
in m kind van vyf jaar dat byvoorbeeld nie
die volle gewig van n volwasse persoon toe-
gepas word of die volle krag van m volwasse
persoon toegepas word om die onderskeie let-
sels wat wel gevind was, te vooroorsaak nie."
Hy is verder gevra:

"Sou u sé dat daardie beserings moontlik
almal met m plathand toegedien kon gewees
het of sou u dit uitskakel?-- «»ex-.Nee
ek sal dit uwitskakel."

Die brongopneumonie waarvan hy tekens gevind het, was "m
finale dodelike teenwoordigheid, maar geensins die primére
mediese oorsaak van dood nie’. Die primére mediese oor-

saak van dood was die kumunlatiewe effek van die veelvuldige

inwendige beserings.

Hoewel die appellante aanvanklik beweer het
dat die oorledene se beserings te wyte was aan m ongeluk
(nl. dat sy geval het toe sy van haar bed afgespring het)
en hoewel sy by die hospitaal met hierdie storie volgehou
het, is dit nou gemene saak dat die beserings waaraan die

/ oorledene....... e



00r13&ene beswyk het deur appellante toegedien is.

By die verhoor is m verklaring ingeveolge art. 115 van
die Strafproseswet namens appellante aan die hof voorge-
1&, waarin die volgende verwere uiteengesit word:

"Pie beskuldigde het gedurende die dag
.van 23 Februarie 1983 en aan haar huis

te Doornkloof in die distrik van Pretoria
vir die oorledene, Jacqueline Domoney, die
vyfjarige dogtertjie van haar eggenoot,
Edward Charles Domoney, basiese lessies
gegee en gepoog om haar sogenaamd 'skoolryp'
te maak. Gedurende die poging van die
beskuldigde het sy haar humeur verloor
weens die onvermoé& van die oorledene om
te vorder, waarop sy die oorledene m paar
keer met die plathand teen die kop geklap
het. Hierdie houe deur die beskuldigde
kon nie die dood van die ocorledene ver-
oorsaak het nie. In die alternatief het
die beskuldigde nie subjektief voorsien
dat dit die dood van die oorledene kon
vercorsaak nie en in die verdere alter-
natief sou n redelike mens nie voorsien
het dat die houe deur die beskuldigde

die dood van die oorledene kon verocor-
saak het nie. Die beskuldigde is nie
bewus daarvan dat sy verantwoordelik was
vir die wonde en beserings wat met =
lykskouing aan die corledene gevind is
nie. Indien die Agbare Hof sou bevind

dat die beskuldigde fisies wel vir die

/ beserings..... “on






